
ᐅᖃᖃᑎᖃᕐᓂᕐᒧᑦ ᓇᐃᓇᖅᓯᒪᔪᖅ ᐊᒻᒪᓗ ᑎᑎᕋᐅᓯᐅᓯᒪᓂᖏᑦ ᐃᒪᓐᓈᖅᑑᑕᐅᔪᑦ 2018/19-ᒧᑦ ᑲᑎᖦᖢᒋᑦ ᐱᔭᐅᔪᖕᓇᖅᑐᑦ 

ᐅᑭᐅᖅᑕᖅᑐᒥᑦ ᑭᖑᒃᐸᐃᑦ ᐊᒻᒪᓗ ᑕᖅᓴᑯᑖᓖᑦ ᑭᖑᒃᐸᐃᑦ ᑲᓇᖕᓇᖓᓂᑦ ᖃᐃᔨᐅᓴᕐᕕᐅᑉ ᐃᓂᖓᓂᑦ ᐊᒻᒪᓗ ᐱᖓᖕᓇᖓᓂᑦ 

ᖃᐃᔨᐅᓴᕐᕕᐅᑉ ᐃᓂᖓᓂᑦ 

 

ᐊᕕᒃᑐᖅᓯᒪᔪᖅ ᓄᓇᖃᖅᑳᖅᑐᓄᑦ ᑲᑎᒪᓂᐊᓵᖅᑎᓪᓗᒋᑦ ᑲᑎᒪᓂᖃᓚᐅᖅᑐᑦ ᐅᑭᐅᖅᑕᖅᑐᒥᑦ ᑭᖑᒃᐸᓄᑦ ᐅᖃᐅᔾᔨᓂᕐᒧᑦ 

ᑲᑎᒪᔨᐊᓛᒃᑯᑦ ᒫᑦᓯ 6-ᒥᑦ ᐱᖃᑎᒋᑉᓗᒋᑦ ᓄᓇᖃᖅᑳᖅᑐᑦ ᑲᑎᕐᒪᔪᑦ ᐅᑭᐅᖅᑕᖅᑐᒥᑦ ᑭᖑᒃᐸᓄᑦ ᐅᖃᐅᔾᔨᓂᕐᒧᑦ ᑲᑎᒪᔨᐊᓛᓄᑦ 

(NSAC). ᑕᐃᑲᓃᖃᑕᐅᑦᑎᐊᓚᐅᖅᑐᑦ ᐅᑯᐊ, ᓯᕗᓪᓕᖅᐸᐅᔪᑦ 7-ᖑᔪᑦ ᑲᑎᕐᒪᔪᑦ ᐱᔪᒪᓂᖃᖅᑐᑦ ᑲᓇᖕᓇᖓᓂᑦ ᐊᒻᒪᓗ 

ᐱᖓᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓂᖏᓐᓂᑦ (EAZ ᐊᒻᒪᓗ WAZ): 

 

1. ᓄᓇᕗᑦ ᑐᙵᕕᒃ  

2. ᓄᓇᕗᒻᒥ ᐆᒪᔪᓕᕆᔨᒃᑯᓐᓄᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ 

3. ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ  

4. ᑑᕐᖓᑦ ᐃᖃᓗᓕᐅᖅᑏᑦ ᑯᐊᐸᒃᑯᑦ 

5. ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ 

6. ᕿᑭᖅᑖᓗᒃ ᑯᐊᐳᕆᓴᒃᑯᑦ 

7. ᒪᑭᕕᒃ ᑯᐊᐳᕇᓴᓐ 

8. ᓄᓇᑐᖃᕗᑦ ᓄᓇᓕᒻᒥ ᑲᑎᒪᔩᑦ 

9. ᐃᓅᓂᙶᖅᓯᒪᔪᑦ 

10. ᑑᕐᖓᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᑲᑎᒪᔩᑦ 

11. ᓄᓇᑦᓯᐊᕗᑦ ᒐᕙᒪᖓ 

12. ᐅᑭᐅᖅᑕᖅᑐᒥ ᑲᑎᒪᔩᑦ  

 

ᐃᓚᒋᔭᐅᑉᓗᓂ ᖁᓛᓄᑦ ᓄᓇᖃᖅᑳᖅᑐᑦ ᑲᑎᕐᒪᔪᑦ, ᑲᒻᐳᓚᓐ ᓴᐅᓐ/ᐸᖕᓂᖅᑑᕐᒥᑦ ᐃᖃᓗᓕᕆᔨᒃᑯᑦ, ᐅᑭᐅᖅᑕᖅᑐᒥᑦ 

ᐃᖃᓗᓕᕆᔨᐅᖃᑎᒌᑦ ᐊᒻᒪᓗ ᓄᓇᕕᒃ ᑕᕆᐅᕐᒥᐅᑕᓂᒃ ᓂᕐᔪᑏᑦ ᒥᒃᓵᓄᑦ ᑲᑎᒪᔩᑦ ᖃᐃᖃᑕᐅᖁᔭᐅᓚᐅᕐᒥᔪᑦ.  

 

ᓄᓇᖃᖅᑳᖅᑐᓄᑦ ᑲᑎᒪᓂᐊᓵᖅᑎᓪᓗᒋᑦ ᑲᑎᒪᓂᕐᓂᑦ, ᐊᕕᒃᑐᖅᓯᒪᔪᖅ ᕿᒥᕐᕈᓂᖃᖅᑎᑦᑎᓚᐅᖅᑐᖅ ᓱᓇᑐᐃᓐᓇᓂᒃ ᖃᐅᔨᓴᐃᓂᕐᒧᑦ 

ᐅᑉᓗᒥᒨᓕᖅᑐᐃᑉᓗᑎᒃ, ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᖕᓇᖅᑐᓂᒃ ᑎᑎᕋᖅᓯᒪᔪᑦ ᑐᓴᖅᑎᑦᑎᓂᕐᒧᑦ ᑎᑎᖅᑲᒥᑦ/ᐃᓚᒋᔭᐅᔪᖅ 

ᑲᑎᒪᔨᐅᔪoffᓄᑦ WAZ-ᒧᑦ ᐊᒻᒪᓗ EAZ-ᒧᑦ, ᐅᖃᐅᓯᕆᑉᓗᒍ ᑕᐅᑐᒐᐅᓂᐅᔪᑦ ᐅᒥᐊᑦ ᐊᒻᒪᓗ ᐊᓯᖏᑦ ᐱᖃᖃᑕᐅᔪᑦ 

ᖃᐅᔨᒋᐊᕐᕕᐅᖃᑦᑕᖅᖢᑎᒃ NSAC-ᑯᑦ ᑲᑎᒪᓂᖓᓐᓂᑦ ᖃᐅᑎᓪᓗᒍ EAZ-ᑯᓐᓄᑦ. ᐊᕕᒃᑐᖅᓯᒪᔪᖅ ᖃᐃᖃᑕᐅᖁᔨᓚᐅᖅᑐᖅ 

ᑕᐅᑐᒐᖏᓐᓂᒃ ᑐᓂᓯᖁᑉᓗᒋᑦ TAC-ᒧᑦ ᑕᒪᐃᓐᓄᑦ ᐃᓂᐅᔪᓄᑦ, ᐃᖅᑲᐅᒪᓗᑎᒃ ᓄᓇᕗᒻᒥᑦ ᐊᒻᒪᓗ ᓄᓇᕕᖕᒥᑦ ᑲᑎᒪᔩᑦ 

ᐃᓱᒪᓕᐊᖏᓐᓂᒃ ᐃᓂᖃᕐᓂᕐᒧᑦ WAZ-ᒥᑦ, ᐊᒻᒪᓗ ᐃᓱᒪᓕᐅᕐᓂᕐᒧᑦ ᐅᖃᐅᔾᔭᐅᓂᕐᒧᓪᓗ ᐃᓂᒋᔭᖏᓐᓂᑦ EAZ-ᒧᑦ. ᐊᕕᒃᑐᖅᓯᒪᔪᖅ 

ᐊᔭᐅᖅᑐᐃᓚᐅᖅᑐᑦ ᓄᓇᕗᒻᒥᑦ ᐊᒻᒪᓗ ᓄᓇᕕᖕᒥᑦ ᐱᓕᕆᕝᕕᒡᔪᐊᑦ ᑕᐅᑐᒐᖏᓐᓂᒃ ᑐᓂᓯᖁᑉᓗᒋᑦ TAC-ᓄᑦ ᖃᐅᔨᒪᔭᐅᔪᓂᒃ 

ᑲᑎᒪᔨᖏᓐᓄᑦ, ᐱᓗᐊᖅᑐᒥᑦ WAZ-ᒥᑦ, ᑖᑉᑯᐊ ᐅᖃᐅᓯᐅᔾᔮᙱᑦᑐᑦ ᖃᐅᒃᐸᑦ NSAC-ᒥᑦ. ᐱᖃᖃᑕᐅᔪᑦ ᐅᖃᐅᓯᖃᓚᐅᙱᑦᑐᑦ 

ᐅᕝᕙᓘᓐᓃᑦ ᑕᐅᑐᒐᖃᓚᐅᖏᑦᑐᑦ 2018/19-ᒥᑦ TAC ᒥᒃᓵᓄᑦ ᓇᓕᑐᐃᓐᓇᖏᓐᓂᑦ ᑕᒡᕙᓂ ᑲᑎᒪᓂᕐᒥᑦ. 

 

NSAC ᑲᑎᒪᓂᕐᒥᑦ (ᒫᑦᓯ 7, 2018) ᐃᓚᐅᖃᑕᐅᓚᐅᖅᑐᑦ ᖁᓛᓂ ᐅᖃᐅᓯᐅᔪᓂᑦ ᑲᑎᕐᒪᔪᓂᑦ, ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᒐᕙᒪᐅᔪᓂᑦ ᐊᑦᓛᓐᑎᒃ ᐊᒻᒪᓗ ᑯᐸᐃᒃ-ᒥᑦ ᑲᓇᑕᒥᑦ, ᐅᒥᐊᑦ, ᓚᐃᓴᓐᓯᓖᑦ, ᐱᓕᐅᕆᔩᑦ, ᐃᓄᑑᑉᓗᑎᒃ ᒪᖃᐃᑦᑏᑦ ᐊᒻᒪᓗ ᐅᒥᐊᕐᓄᑦ 

ᐃᒃᓯᕙᐅᑕᐅᔪᑦ. ᐊᕕᒃᑐᖅᓯᒪᔪᖅ ᐊᐱᕆᔪᖅ ᐱᖃᖃᑕᐅᔪᑦ ᐃᒪᓐᓈᖅᑐᐃᓗᑎᒃ TAC-ᑯᓐᓄᑦ ᑕᒪᐃᓐᓄᑦ ᓂᕐᔪᑎᓄᑦ EAZ-ᒦᑦᑐᓂᑦ. 

 

ᐱᖃᖃᑕᐅᔪᑦ ᑕᐅᑐᒐᖏᑦ EAZ-ᒧᑦ: 

 

 ᑲᓇᑕᒥᑦ ᑲᑐᔾᔨᖃᑎᒌᑦ ᑭᖑᒃᐸᒃᑖᖅᑎᒃᑯᑦ (CAPP), ᐅᑭᐅᖅᑕᖅᑐᒥ ᑲᑎᒪᔩᑦ (NC) ᐊᒻᒪᓗ ᓄᓇᕗᒻᒥ ᐃᖃᓗᓕᕆᓂᕐᒧᑦ 

ᑲᑐᔾᔨᖃᑎᒌᑦ (NFA) ᐃᑲᔪᖅᑐᐃᓚᐅᖅᑐᑦ 7,840t TAC-ᖑᔪᓄᑦ ᑖᒻᓇ 20%-ᒋᔭᖓ ᐊᑐᖅᑕᐅᓂᕐᒧᑦ ᓈᓴᐅᑎᒥᒃ (ER) 

ᐴᕆᐋᓕᔅ-ᒧᑦ. 

 

 CAPP, NC ᐊᒻᒪᓗ NFA-ᑯᑦ ᐃᓚᓯᓂᖃᖁᔨᓚᐅᖅᑐᑦ 840t-ᓂᒃ Montaqui (3.4% ER).  

 

ᑎᑎᕋᒃᑕᐅᔪᖅ ᐆᒧᖓ: ᐱᕈᖃᑎᒌᖕᓂᖃᖅᑐᓂᒃ ᐊᒻᒪᓗ ᐃᖃᓗᓕᕆᓂᕐᒥᒃ ᐊᐅᓚᑦᑎᓂᖅ, ᐃᖃᓗᓕᕆᔨᒃᑯᑦ ᐊᒻᒪ 

ᐃᒪᓕᕆᔨᒃᑯᓐᓂ ᑲᓇᑕᒥ 

ᐅᓪᓗᖓ:   ᒫᔾᔨ 16, 2018 


